
Letter 239: [End of March/Beginning of April 15257?], Strasbourg, Capito to Nikolaus Prugner

The manuscript of this letter is no longer extant. The basis for this translation is the transcription
found in TB IV, 153 and printed in Jules Lutz, Les réformateurs de Mulhouse (Ribeauvillé,
1904) section V, p. 48, No. 11.

Salve, frater in Domino charissime. Superioribus litteris non respondi, quod qui pertulerunt ad
me non redibant ante abitionem. Heri magnus rumor de Zwinglio et decem et octo civibus cum
duobus consulibus Turegi interfectis hic fuit et tanta asseveratione affirmabatur, ut facile
timidum persuasissent. At nos scimus virum Dei Domini esse et sine huius imperio, ne pilus
quidem de capite eius deperit.

Lexicon nullum modo habeo; grammaticam Casparis non vidi. Audio tamen esse
perquam copiosam. Ego bonas quoque horas perditurus, decrevi scribere et refinxi institutiones,
quae modo excuduntur. Libellum absolutum subiiciam iudicio tuo. Neque dubito quin eruditi
lucem ordinis et nonnihil laboris sint agnituri. Domino Oswaldo salutem ex me dicas, cui habeas
gratiam de litteris suis christianissimis, quibus nostram quoque ecclesiam nonnihil exhilaravit,
nam non paucis ostendi. Vale. Ex furiosissimis negotiis fere perturbatus haec scribere, tamen ad
te libuit.

Capito



